
IL-VIA SAGRA VERSATA Mary Haber 

Din il-Via Sagra Versata (jiġifieri ghamla ta' poeżija) kienet tgħidha u 

għallmithieli nannti Lukarda, meta kelli xi erba' snin. Konna ngħiduha bl-amment 

kuljum! Maż-żmien jiena nsejt xi VnlS, u għalhekk għamilt ħilti biex naħseb kif 

setgħu kienu fl-oriġinal. Il-versi minsija hawn huma immarkati b'asterisk (*). 

I Ġesu kkundannat għall-mewt. 

Jekk għall-mewt ikkundannajt / Lis-Sultan minn tal-qdusija, 
Iddew għidli, 0 Pilatu / Liema kienet fih il-htija?! 

Għax jekk huwa mhuwiex hati, / Int btlal ħati wrejtu 'l-Lħud; 
Għal d'il-ħtija hekk sabitla / Li kont nista' biha mmut! 

II Ġesu jerfa' s-Salib. 

Kif Ġesu ..... is-Salib lemaħ (*) / Fetaħ hemm id-dirgħajn Tiegħu! 
Bil-ferħ beda jgħannqu, ,jbusu, / u bil-qalb iħaddnu Miegħu! 

Iżda l-kiefra manigoldi / Ħatfuhulu minn idejH! 
U b'ħruxija li ma bħalha I Xeħtuhulu fuq spallejH! (*) 

III L-Ewwel Waqgħa. 

Ta' l-imrar it-telgħa tidher, / Ġesu mbikki din jilmaħha, 
Ghaliex jaf illi ghalxejn / Għal xi whud Hu se jitlagħħa! 

U għal dan il-ħsieb hekk qawwi / Qalbu nqasmet; bi kbir skoss 
Fl-art imwaqqa' fis jiġġarraf; / Ma' kull daqqa l-mewt iħoss! 

IV Ġesu jiltaqa' ma ' Ommu. 

It-tneħid u l-biki nisma' / Ta' dik l-Omm maħbuba Tiegħu. 
Qalb il-ġemgħa ta' nies tiġri I Sabiex hemm tiltaqa' Miegħu! 

Nisma' jien tislima helwa / Ħierġa dlonk mill-ħelu Fommu; 
Id-dulur li Hu ħass f'qalbu I Fil-kliem tiegħu kien iżommu! 

V Xmun minn Ċirine jerfa 1 s-Salib ta' Ġesii 

Jekk tal-pwieni horox Tiegħek / Lili ħati biss issib, 
Ma kellux, iċ-Ċirinew, / Jerfa' Miegħek is-Salib!! 

Għal kulħadd stajt jiena waħdi / B'Salib ahrax ingħabbik, 
U għajnuna biss ta' wieħed / Qatt ma nista' le naghtik!! 

VI Il- Veronika timsaħ Wiċċ Ġesu. 

Kien imħabba d-dulur Tiegħek 1 F'dak il-Wiċċ kollu qdusija! 
Għax il-pwieni hena kienu; 1 Dana kollu mħabba fija! 

Mela x'tagħmel fis-smewwiet 1 Jekk f'maktur wiċċek ħallejt 
Fost ix-Xbieha kollha dmija, 1 U-ġmiel Tiegħek kollu wrejt!! 

VII It- Tieni Waqgħa 

Min iġib id-Dinja f'Idu 1 Fl-art imwaqqa' jien naraH! 
o Smewwiet, liema kefrija .. . 1 Li gtlajnuna ħadd ma taH!! 

Jekk il-bniedem ħati jaqa' 1 Hawn Ġesu', għajnuna jtih! 
Imma għal dan Ġesu fid-dinja 1 L-ebda ħniena hemm għaliH!! 

VIII In-Nisa ta' Ġerusalemm 

Xejn uliedi tibku iżjed 1 Fuq daw' l-Pjagi, da' d-dulur! 
Iżda ħarsa fuqkom agħtu 1 Biex id-dmugħ jinżlilkom żgur!! 

Da' d-dulur erfgħuh, 0 nisa; 1 Dan il-biki, dan il-hemm, 
Meta mħarbta taraw intom / Din il-belt, Ġerusalemm!! 

IX It- Tielet Waqgħa. 

Qalb il-Lhud u l-manigoldi 1 Taħt it-toqol Ġesu ġġarraf! 
Iżda ħadd minn ta' madwaru (*) 1 Li biex jgħinu idu tarrafl! (*) 

Ħanin iż.jed mill-bnedmin 1 Ħaġar samm nixtieq narak, 
Li mort tfixkel dawk il-passi 1 Ta' Min ħalqek u kkmandak! 

X Ġesu mneżża ' minn Ħwejġu. 

Jekk il-Velu fl-Arka Mqaddsa 1 Ma naf illi tnażża' qatt! 
W ALLA Nnifsu ta' din l-Arka 1 Mnażża jidher minn kulħadd!!! 

U jekk jgħattu ma jafux! / Din il-għera fuqeK ġiet! 
Għid Sinjur x'inhuma jagħmlu / l-Anġli Tiegħek fis-Smewwiet?! 

XI Ġesu msammar mas-Salib. 

Jien nilmaħ għuda ħarxa (*) / Dan Ġesu mixħut għaliha! 
L-ewwel daqqa li jistenna 1 Fl-Id b'musmar imdaħħal fiha! 

U ġo dawk l-Idejn Imqaddsa I Hekk bla qies iff1aġellati! (*) 
Mingħajr ebda ftit tal-hniena 1 Daqqiet nisma' l-martellati!! 

XII Ġesu jmut fuq is-Salib. 

Ma tistax ix-xemx li tara I n~mewt ħarxa tas-Sinjur! 
Hi staħbiet ġo dalma kbira / Fiha wriet l-ikbar dulur! 

F'dak il-waqt id-dinja triegħdet (*) /Fl-Art Imqaddsa l-velu jmur 
U sa l-eħrex ħaġar beka 1 Din il-Mewt tar-Redentur!! 

XIII Id-Duluri 

Mis-Salib lill-Iben qalgħu I Telaq hemm id-dirgħajn Tiegħu! 
U dik l-Omm fi ħdanha tilqgħu I Mejjet; w hi titgħannaq Miegħu! 

Qalbha ħarġet minn għajnejha I Bi dmugħ qawwi bdiet tibkiH! 
Dak il-Wiċċ kiesaħ bdiet tbusu I U ma' qalbha tistrinġieH l!! 

XIV Ġesu Midfun 

o għażiż Qabar ta' Kristu I Illi mejjet jinsab fik; 
Qabel Huwa ma jirxoxta I Le nitħarrek, le nħallik! 

Imbagħad ngħid lill-kiefra mewt, I Lilha ngħid u nerġa' ngħid: 
o mewt għidli fejn tinsab I Ir-rebħa li ħsibt li wrejt!! 

(Nota: Jekk xi qarrej jaf dawn il-versi, il-versi neqsin jew Jekk tinsabx f'xi ktieb, 

mistieden Jikteb lill-Editur.) 

Kitbiet għall "L-Imnara" ghandhom ikunu riżultat ta' esperjenza jew riċerka oriġinali. 

Editur: 78, Triq San Trofimu, Tas-Sliema, SLM 02 

Sħubija fl-Ghaqda Maltija tal-Folklor hija Lira Maltija fis-sena. Membri ġodda 

jhallsu żewġ liri l-ewwel sena biss biex ikopru r-reġistrazzjoni, u wara Lira fis-sena. 

Is-shubija fil-Ghaqda tinkludi "L-Imnara" minghajr hlas lill-membri, u ma tinbieghx 

fil-hwienet. Min irid "L-Imnara" irid jidhol membru. Kull hlas ghandu jmur BISS 

għand it-Teżorier, is-Sur J.F.Porsel1a-Flores, 69, Triq il-Palma. Paola. Lista tal-

Membri Effi?ttivi (dawk biss li jkunu hal1su ghas-sena kurrenti) tidher r "L-Imnara". 

Nota Editorjali: Ħajr lis-Sur John Sciberras, membru taghna, kittieb u ghalliem tal

Malti, li ġentilment ghoġbu jiċċekk:ja l-ortografija ta' l-artikoli li jidhru bil-Malti rdin il

harġa. 

